
Rezime/Abstract

Prvi dio rada posvećen je historijskom pregledu izučavanja metafore i razumijevanju iste u okviru kognitivne lingvistike.
Predočene su podjele konceptualne metafore koje su načinili autori poput Lakoffa, Johnsona, Turnera i Kövecsesa kao i
principi po kojima se ograđuje od metonimije. Ključna za razumijevanje naše ontološke metafore koja se odvija na relaciji
između dvije konkretne domene je metafora velikog lanca kojoj je posvećeno zasebno poglavlje. Zatim slijedi uvod u
predmet proučavanja ovog rada, a to je konceptualna metafora ljudi su životinje kao ostvarenje metafore velikog lanca.
Najvažniji dio rada je analiza korpusa koji se temelji na građi ekscerpiranoj iz razgovornog jezika i njemačkih i bosanskih
rječnika. Korpus sadrži imeničke lekseme koji predstavljaju nazive za životinje kojima se referira na ljudska bića. Analiza
korpusa se sastoji iz dva dijela. U prvom dijelu su obrađena specifičnija potpreslikavanja unutar konceptualne metafore
ljudi su životinje, dok se u drugom dijelu dolazi do statističkih podataka koji ukazuju na konotativna značenja metaforički
upotrijebljenih zoonima pri čemu se referira na ljudska bića.

